Dechrau cerdd neu rybydd i bawb feddwl am ei ddiwedd gyda chrybwylliad am ryw seren hynod sydd yn ymddangos, i’w chanu ar Elusenni Meistres.

1.

Pob Cymro cywir galon, deffrowch mewn pryd, hyfrydol fryd,
Rhag syrthio i lid a dialedd am ddilyn camwedd cyd;
Yr Arglwydd sy’n rhybuddio pob dyn yn glau i edifarhau

Ac ymdaith i’r wlad nefol yn lle’r uffernol ffau;
Ryn ninne, bawb, er Adda yn cymryd yma redfa rwydd,
Yn gryf a gwan, ym mhob rhyw fan at Satan arw ei swydd;
Er bod y nefol Arglwydd yn rhoddi rhybudd i bob rhai

Ni fyn tan rod rhag colli ei glod un dyn mo’i fod ar fai.
2.

Fe luniodd trwy ogoniant y nefol wawr a’r ddaear lawr,
Am hyn mae ef yn bendant yn haeddu moliant mawr;
Pob peth a wnaeth yr Arglwydd sydd dan y ne’ i’w foli fe
Yn dra doniol ond y dynion yn llwyrion aeth o’u lle,
A’r rhain yn bechadurus aeth ar frys i alarus le,
I’r crochlyn tawdd, a hynny oedd hawdd, a cholli nawdd Duw ne’;
Roedd o yn rhybuddio’r cynfyd yn nyddie eu bywyd hyfryd hael

Trwy grefydd gre’ ond ei foddio fe fod ne’ a gole i’w gael.
3.

Pan wele’r Arglwydd nefol na thale o hyd rybuddio’r byd

Fe roes y dilyw a’r dialedd rhag diodde’ eu camwedd cyd,
Ac yno nhw foddason’, buon’ lyrfion lwyth a’u ffriwlan ffrwyth,
Ni adawodd Duw ohonyn’ ei hun un dyn ond wyth;
Cadd Sodom ei dinistro, fe ddarfu i honno suddo’n siŵr,
A Pharo a’i lu oedd greulon gry’ a gadd ei daflu i’r dŵr;
Yrŵan gwyliwn ninne, y mae camwedde un modde i’n mysg,
Os pechu a wnawn dialedde a gawn, gwellhawn mewn dawn a dysg.
4.
Fe roes yr Arglwydd brinder i’n cosbi ni, anrasol ri’,
Bu’n dost ar amryw ddynion, ni a welson greulon gri;
Nid ydoedd dim tosturi mewn tre’ na llan nac unrhyw fan,
Lleia’ yr âi’r cerdode pa fwya’ gwaedde’r gwan;
Fe glywodd Duw leferydd pawb o’i gystudd, ebrwydd iawn,
Ein Arglwydd da cyn diwedd ha’ a ddaeth â llawndra llawn;
Petase’r gwŷr sy â phower yn cael eu pleser yn ein plith

Pob gwan o’r fro ni chawse fo ond wylo a chwyno chwith.
5.

Yrŵan yr holl wŷr mawrion sy’n byw ’mhob gwlad mewn rhwydd fawrhad,
Mewn amser cymrwch rybudd oddi wrth ein dedwydd Dad;
Mae leni seren ryfedd o waith Duw ne’ mewn llan a thre’
O’r dwyren i’r gorllewin yn llinyn, dyna ei lle;
Os â’r ail S o’i lysoedd, Duw, cadw ein lluoedd yn eu lle,

Dod drydydd gwas i riwlio â’i ras yn addas tan y ne’;
Y rhai sy’n dallt arwyddion y seren hon a’i moddion mawr,

Ein penaethied ni, hyfrydol fri, â’r rheini y leni i lawr.
6. 

On’d rhyfedd na wnâi Ange, mae llawer rhai i’w fwrw ar fai,
Ryw ymwared i wŷr mawrion, rai tirion, sy yn eu tai?
Mae yno yn galw dynion ym mhob rhyw fan, yn gry’ a gwan,
A gwell nag aur a mawredd bod rhinwedd yn eu rhan;
Er perchen tai a thiroedd a mawrdda yn lluoedd tan eu llaw

Dim mwy nych y gwan na’r gwych pan fyddo yn rhych y rhaw;
Gorwedd y mae’r cywaethog yn ddialluog yn y llawr

A’r gwan tan go’ i’r un fan yr â fo na fydde i’w foddio fawr.
7.

Mae’r Arglwydd i’n rhybuddio mewn llan a thre’ i geisio ne’
Trwy roddi sêr cynffonnog galluog ym mhob lle;
A’r rhain sy o flaen blindere a dyddie croes ym mhob rhyw oes,
Am ddilyn anghyfiawnder mi gawson lawer loes;
Mae’n arwydd blwyddyn galed i bob rhyw ferched yma fydd

Yn cario plant, bydd llawer cant yn byw mewn profiant prudd;
Marwoleth ar anifeilied, gwartheg, defed—gwae ni os daw!—
Am fyw’n ddi-ffydd a digio heb gudd ein Llywydd sydd gerllaw.
8.

Ond oni thrown yn sydyn a galw ar Dduw a’i rasol ryw
A gweled mor anghyfion y buon yma yn byw

Y fe’n difethir ninne mewn munud awr fel Lisbon fawr
Pan ddelo holl lidiogrwydd Duw Lywydd yma i lawr;
Bu ddaeargryn yng Nghymru, mae eto er hynny lawer rhai
Wrth drin y byd, afradlon fryd, oer fywyd, yma ar fai;
Os byddwn yn amharod pan ddêl rhyw ddiwrnod anian ddu

Bydd Crist o hyd i ddweud i’r byd i’w bywyd fel y bu.
9.

Medd yr Hollalluog, “Bûm gla’ a gwan ym mhob rhyw fan,

Ni weles ddim trugaredd, awch rhyfedd, yn eich rhan;
Mi fûm yn gaeth mewn carchar a’m dagre yn lli’ o’ch blaene chwi

A chwithe, bawb, yn barod ar dwyn i’m gwrthod i;
Er dwedyd o’r anghyfion, “Pa bryd y’th welson, dirion Dad,
Yn rhodio’r byd, hyfrydol fryd, trwy lymder hyd y wlad?”
Medd Crist, “Pe gwnaethech chwithe drugaredde yn rhywle â rhai

Oedd ger eich bron trwy’r ddaear hon, modd tirion, wrth eich tai!”.
10.

Ond cyn y diwrnod hwnnw heddiw o hyd trwy freulon fryd

Trown o’n drwg arferion tra byddon yn y byd;
Pan roddo’r Ange ddyrnod trwy syndod syth a cholli’r chwyth

Troi at Dduw ni feiddiwn i geisio ei bardwn byth;
Gwybydded pob rhyw Gristion sydd â thirion ffyddlon ffydd

Mai dirfawr sen un Duw sy uwchben yw’r eglur seren sydd;
Ymdeithiwn tua’r wlad nefol o’r bywyd marwol hudol hen

A cheisiwn hedd cyn mynd i fedd trwy amynedd bawb, Amen.olholl

Dechrau Cerdd neu rybydd i bawb feddwl am i ddiwedd gyda chrybwylliad amruw Serew hynod sudd yn ymddangos yw chanu ar Luseni meistres.

1.

Pob Cymro cowir galon dephrowch mewn pryd hyfrydol fryd,

rhag syrthio i lid a dialedd am ddilin Camwedd Cyd

yr Arglwydd Su’n rhydyddio pob dŷn yn glau i Edifarhau

ag ymdaith ir wlad nefol yn lle r uffernol ffau,

yr um nine bawb er adda yn cymryd yma redfa rwydd,

Yn gryf a gwan ymhob rhiw fan at sattan arw i swydd,

Er bod y nefol Arglwydd yn rhoddi rhybydd i bob rhai

Ni fyn Tan rhod rhag Colli glod un dŷn moi fod ar fai,

2.

Fe liniodd Trwy ogoniant y nefol wawr ar ddaear lawr

Am hŷn mae ef yn bendant yn heuddu moliant mawr,

Pob peth a wnaeth yr Arglwydd sudd Tan ŷ ne yw foli fe,

Yn dra doniol ond y dynion yn llwyrion aeth oi lle,

A rhain yn bechadurus aeth ar frys i alarus le,

Ir crochlyn atwdd a hyny oedd hawdd a cholli nawdd Duw ne,

Yr oedd o yn rhybyddio r cynfyd ynyddie i bowyd hyfryd hael,

Trwy grefydd gre ond i foddio fe fod ne a gole yw gael,

3.

Pan wele r Arglwydd nefol na Thale o hyd rybyddior byd

Fe roes y diliw ar dialedd rhag diodde i Camwedd Cŷd

Ag yno nhw foddason buon lyrfion lwyth ai ffriwlan ffrwyth

Ni adawodd Duw o honyn i hyn un dyn ond wyth,

Cadd Sodom i dinistro fe ddarfu i hon o suddo n siwr,

A pharo ai cu oedd greulon gru a gadd i daflu ir Dwr,

Yr owan gwiliwn ine y mae camwedde un modde in mysg

Os pechu a wnawn Dialedde a gawn gwellhawn mewn dawn a dysg,

4.

Fe roes yr Arglwydd brinder in Cosbi ni an rasol ri;

Bu’n dost ar amriw ddynion ni a welson greulon gri,

nid ydoedd dim Tosturi mewn Tre na llan nag un rhiw fan

L[   ] yr ae’r Cerdode pa fwya gweuddde’r gwan,

Fe glowodd Duw leferudd pawb oi gysdydd ebrwydd Iawn

In Arglwydd da cyn Diwedd hâ a ddoeth a llawndra llawn

Pydase r gwyr su a ffower yn cael ei pleser yn ein plith,

Pob gwan or fro ni chowse fo ond wylo a chwyno chwith

5.

Yr owan r Holl wyr mawrion su’n byw mhob gwlad mewn rhwydd fawrhâd

mewn amsyr Cymrwch rybydd oddiwrth in dedwydd dad

Mae leni Seren ryfedd o waith duw ne mewn llan a Thre,

Or dwyren ir gorllewin yn llinin dyna i lle,

Os ar ail -S- oi lysoedd duw cadw n lluoedd yn i lle,

Dod drydydd gwas i riwlio ai ras yn addas Tan y ne,

Yrhai su’n dallt arwyddion y seren hon ai moddion mawr,

Ein penaethied ni hyfrydol fri a rheini y leni i lawr,

6. 

Ond rhyfedd na wnae ange mae llawer rhai yw fwrw ar fai

Riw ymwared i wyr mawrion rai Tirion su yn i Tai,

Mae ynro yn galw dynion ymhob rhiw fan yn gru a gwan,

A gwell nag aur a mawredd bod rhinwedd yn i rhan,

Er perchen Tai a Thiroedd a mawrdda’n lluoedd Tan i llaw

Dim mwy nych y gwan ar gwych pan fotho yn rhych yr haw

Gorwedd y mae’r cowaethog yn ddi alluog yn y llawr,

Ar gwan Tan go ir un fan r a fo na fydde uw foddio fawr

7.

Mae’r Arglwydd in rhybyddio mewn llan a Thre i geisio [ ]

Trwy roddi ser cynffonog galluog ymhob lle,

A rhain su o flaen blindere a dyddie croys ymhob rhiw oys

am ddilin anghyfiawnder mi gawson lawer loes,

Mae’n arwydd blwyddyn galed i bob rhiw ferched yma fydd

yn cario plant bydd llawer cant yn byw mewn profiant prudd

Marwoleth ar anifeilied gwartheg defed gwae ni os [ ]

Am fyw n ddi ffydd a digio heb gydd in llowydd sudd gerllaw

8.

Ond oni Thrown yn sydyn a galw ar dduw ai rasol riw,

A gweled mor anghyfion y buon yma n byw,

Y fe, n dif ethir nine mewn munud awr fel Lisbon fawr,

Pan ddelo holl lidiawgrwydd Duw lowydd yma i lawr,

Bu ddaear gryn ynghymru mae etto er hyny lawer rhai,

wrth drin y byd afradlon fryd oer fowyd yma ar fai,

Os byddwn yn amharod pan ddel rhiw ddiwrnod anian ddu

Bydd Crist o hyd i ddweyd ir byd yw bowyd fel y bu,

9.

Medd yr Holl a lluog bum gla a gwan ymhob rhiw fan,

Ni weles ddim Trigaredd awch rhyfedd yn ich rhan,

mi fum yn gaeth mewn carchar am dagre n lli och blaene chwi,

A chwithe bawb yn barod ar dwyn im gwrthod i

Er dweydud or anghyfion pa bryd ith welson dirion dad

Yn rhodio r byd hyfrydol fryd Trwy lymder hyd y wlad,

Medd Crist py gwnaethech ith’e Drigaredde yn rhiwle a rhai

oedd ger ich bron Trwy’r ddaear hon modd Tirion wrth ich tai

10.

Ond cyn y diwrnod hwnw heddiw o hyd trwy frey lon fryd

Trown on drwg arferion tra byddon yn y byd,

pan roddo r ange ddyrnod tywy syndod fyth a cholli r chwyth

Troi at Dduw ni feiddiwn i geisio i bardwn byth

Gwybydded pob rhiw gristion sudd a thirion ffyddlon ffydd

Mae dirfawr senn un Duw su uwch ben iw r Eglyr seren sudd

Ymdaithiwn tu ar wlad nefol or bowyd marwol hydol hen,

A cheisiwn hedd cyn mynd i fedd trwy amynedd bawb Amen

Hugh Jones Llangwm ai Cantolholl

Y testun

Argraffwyd yn yr Amwythig tros Evan Ellis. Nid oes dyddiad ar yr wynebddalen. 

